
KANTONALNI SUD U NOVOM TRAVNIKU 
Sucu za prethodno saslušanje 

Na osnovu odredbe članka 45. stav 2. točka i),  član 241.  stav 1.  Zakona o 
kaznenom postupku Federacije Bosne i Hercegovine, p o d i ž e m 

                O P T U Ž N I C U 

 

Potvrđena dana 14.09.2026. godine 

 
Protiv: 
1. V.Č., neosuđivan 

 
Rješenjem Kantonalnog suda u Novom Travniku osumnjičenom je na osnovu 
odredbe člana 146. stav 1.točka b) i d) ZKP FBiH određena mjera pritvora u 
trajanju od mjesec dana. 
 
2. E.D., osuđivan  

 
Rješenjem Kantonalnog suda u Novom Travniku osumnjičenom je na osnovu 
odredbe člana 146. stav 1.točka b) i d) ZKP FBiH određena mjera pritvora u 
trajanju od mjesec dana. 
 
Zbog postojanja osnovane sumnje da su: 
 
Dana 07.10.2025.godine oko 04,00 sati u ulici Terzići broj VII, općina Bugojno, 
zajednički i dogovorno sa maloljetnim A.K. i H.M. upotrebom sile opasnim 
oruđem oduzeli tuđu pokretninu s ciljem da njenim prisvajanjem pribave sebi 
protupravnu imovinsku korist, tako što je Vedin Čurić boraveći u ugostiteljskom 
objektu „Kod Irhe“ zajedno sa maloljetnim A.K. i H.M. kontaktirao putem 
messengera E. D.  pozivajući ga da dođe jer ima „belaja“ i da ponese „štagod“ 
misleći na oruđe, na što je E. D. odgovorio da dolazi i da ne „belaji“ bez njega, da 
bi po dolasku E.D. sjeli u pmv marke BMW sive boje kojim je upravljao V.Č dok 

se na mjestu suvozača nalazio Edin Dautbegović, a maloljetne osobe A.K. i H.M. 
na stražnjem sjedištu vozila kojim su preprečili put pmv marke Mercedes kojim je 
upravljao M. L. dok se na mjestu suvozača nalazio B. S. zbog čega je M. L. bio 
primoran zaustaviti vozilo, pa kada je B.S. izišao iz vozila kako bi provjerio što se 
događa, osumnjičeni su izišli iz vozila maskirani kapuljačama preko glave, te su 
upotrebom fizičke snage i E.D. upotrebom armaturne šipke,a V.Č. upotrebom 
drvene palice koju mu je iz vozila dodao H.M. zadali udarce B.S. u predjelu glave 
i vrata koji je uslijed dobivenih udaraca izgubio svijest i pao na tlo, a potom su 
fizički napali M.L. tako što je E.D. ušao u unutrašnjost vozila na suvozačeva vrata 
koja su ostala otvorena i palicom udario po ključu vozila kako M.L. nebi mogao 
pokrenuti vozilo, a zatim je V.Č. upotrebom fizičke snage izvukao M. L. iz vozila, 
a E.D. mu je zadao udarac palicom u predjelu glave uslijed čega je L. M. zadobio 
lake tjelesne povrede u vidu negnjenčno razderotne rane desne tjemene regije, a 
S.B. lake tjelesne povredu u vidu nagnječno razderotne rane potilječne regije 
nakon čega su osumnjičeni od M.L. oduzeli i prisvojili mobilni aparat marke 
Samsung Galaxy A71 i novac u iznosu od 1500 eura iz zadnjeg lijevog džepa, 
svjesni da kao saizvršioci zajedničkim djelovanjem upotrebom sile i opasnog 
oruđa izravno napadaju na život osobe, što su i htjeli, a potom se udaljili u 
nepoznatom pravcu pribavivši na taj način protupravnu imovinsku korist u 
novčanom iznosu od 1500,00 eura i u vidu mobilnog  telefona Samsung Galaxy 
A71. 
 
Dakle, upotrebom sile protiv neke osobe, kao saizvršioci oduzeli tuđu pokretninu 
s ciljem da njenim prisvajanjem pribave sebi protupravnu imovinsku korist, a pri 
izvršenju ovog djela je upotrebljeno opasno sredstvo. 
 
Čime da su počinili prema M. L.kazneno djelo Razbojništvo iz člana 289. stav 2.  
KZ F BiH u vezi sa stavom 1. i članom 31. KZ FBIH, prema B. S. kazneno djelo 
Razbojništvo iz člana 289. stav 2.  KZ F BiH u vezi sa stavom 1. i članom 31. KZ 
FBIH 
 
 
Na temelju člana 78.stav 1. KZ FBiH predlažem da Sud od osumnjičenog V. 
Č. trajno oduzme sredstvo počinjenja kaznenog djela i to: mobilni telefon marke 
Apple model  Iphone 12 Pro sa GSM SIM karticom, i drvenu  palicu dužine 53cm, 
a od osumnjičenog E. D. metalnu šipku dužine 55cm i mobilni telefonski aparat 
Huawei model MAR-LX1A P30 LITE i mobilni telefonski aparat Redmi model 
Note 12,  
 
Predlažem da se na temelju člana 202. stav 1. ZKP FBiH osumnjičeni obaveže 
da naknadi troškove kaznenog postupka. 
 
 

Kantonalna tužiteljica 

 Poštovani predstavnici medija, molimo Vas da prilikom prenošenja vijesti 
imate u vidu da osobe na koje se odnose vijesti i informacije iz 
Kantonalnog tužilaštva Travnik, imaju status osumnjičenih ili optuženih 
osoba. Podsjećamo na načelo presumpcije nevinosti koje definiše da se 
niko ne može smatrati krivim dok mu se krivica ne dokaže pravosnažnom 
presudom 

  


